
Spáum 0,4% hækkun neysluverðs í október 

VNV hækkar um 0,4% milli mánaða 

Verðbólguspá okkar fyrir október hljóðar upp á 0,4% hækkun vísitölu 

neysluverðs frá fyrri mánuði. Gangi spáin eftir helst tólf mánaða 

verðbólga óbreytt í 4,3%. Verðbólga undanfarna þrjá mánuði á 

ársgrundvelli hækkar úr -0,5% í +4,1%. Hagstofan birtir niðurstöður 

verðbólgumælingar sinnar 25. október n.k. 

Matarkarfan hækkar lítillega 

Gengisvísitala íslensku krónunnar hefur lækkað um tæp 0,8% í 

október en hún hefur lítið breyst frá miðjum septembermánuði. 

Heimsmarkaðsverð á sykri hefur hækkað um 5% í ISK í október. IFS 

gerir ráð fyrir lítilli hækkun (0,5%) á matarkörfunni í október frá fyrri 

mánuði (vísitöluáhrif: +0,07%).  

Föt og skór hækka 

Útsöluáhrifin gengu að mestu til baka í síðasta mánuði. Verð á fötum 

og skóm lækkuðu um 9,8% í júlímánuði en hækkaði svo um 5,3% og 

5,2% í ágúst og september. Árstíðabundnar sveiflur í þessum lið gefa 

til kynna að verðlag hækki einnig í október og gerir IFS ráð fyrir 2% 

hækkun (+0,11%). Húsgögn og heimilisbúnaður hækkar einnig 

lítillega. 

Húsnæðisliðurinn hækkar lítillega 

Samkvæmt nýjum tölum úr Verðsjá FMR lækkar þriggja mánaða 

meðalverð húsnæðis í Reykjavík í október. Hins vegar hefur 

íbúðaverð á landsbyggðinni lækkað um 3,4% frá júní til september. 

IFS gerir ráð fyrir að þriggja mánaða taktur íbúðarhúsnæðis á 

landinu lækki lítillega. Einstefna hefur verið í þróun greiddrar 

húsaleigu á þessu ári og gerum við ráð fyrir 0,6% hækkun. 

Húsnæðisliðurinn hefur lítil áhrif á vísitölu neysluverðs (vísitöluáhrif: 

+0,02%). 

Bensínverð hækkar lítillega og verð nýrra bifreiða 

Verð á bensíni hefur hækkað um 0,34% frá því í september á meðan 

verð á díselolíu hefur haldist óbreytt (samtals vísitöluáhrif: +0,02%). Á 

fyrstu níu mánuðum ársins hefur vísitala bensíns og olíu hækkað um 

12,8% og hækkaði hún um 3,9% í september frá fyrri mánuði.  

Helstu bílaumboð landsins hafa hækkað verð á nýjum bifreiðum í 

október eftir að hafa lækkað verðin í ágúst og september s.l. IFS gerir 

ráð fyrir 1% hækkun (+0,06%). Jafnframt gerum við ráð fyrir 

verðhækkunum á dekkjum og dekkjaskiptingum. 

Flugfargjöld lækka lítillega 

Flugfargjöld til útlanda hafa lækkað um 18% frá því í júní en að sama 

skapi hefur verðið hækkað um 8,5% á fyrstu níu mánuðum ársins. 

Samkvæmt verðmælingum okkar í október lækka flugfargjöld til 

Evrópu á meðan Ameríkuflugin hækka (vísitöluáhrif: -0,02%).  

Horfur næstu mánuði 

Bráðabirgðaspá fyrir næstu mánuði er eftirfarandi: +0,2% í 

nóvember, +0,4% í desember og -0,1% í janúar. Gangi spáin eftir 

mælist tólf mánaða verðbólga 4,2% í janúar 2013.  

Fyrirvarar útgáfu 

Þær skoðanir og spár sem hér koma fram eru byggðar á almennum upplýsingum sem IFS ráðgjöf hefur undir 

höndum þegar skýrslan er rituð. Helstu heimildir eru ársskýrslur, afkomufundir og  hluthafafundir auk annarra 

opinberra upplýsinga sem birst hafa í fjölmiðlum og á öðrum vettvangi. Upplýsingar í umfjöllun eru einungis 

birtar í upplýsingarskyni og þær ber ekki að skoða sem tilboð á einn eða annan hátt. Skoðanir og spár geta 

breyst án fyrirvara. Þrátt fyrir að þess sé sérstaklega gætt að upplýsingarnar séu réttar og nákvæmar þegar 

þær eru settar fram getur IFS ráðgjöf, eða starfsmenn IFS ráðgjafar ekki tekið ábyrgð á villum. IFS ráðgjöf og 

starfsmenn félagsins taka ekki ábyrgð á því ef að gengi einstakra bréfa sem félagið mælir með kaupum á 

kunni að lækka og öfugt.  

 

IFS ráðgjöf, starfsmenn IFS ráðgjafar, stjórnarmenn eða aðilar tengdir IFS ráðgjöf kunna að eiga hagsmuna 

að gæta varðandi einstök félög sem greiningar, verðmatsskýrslur og annað útgáfuefni IFS ráðgjafar lýtur að 

hverju sinni. Hagsmunir kunna að vera ýmsir t.d. sem hluthafar eða ráðgjafar í einstaka félögum, eða 

hagsmunir sem lúta að annarri veittri þjónustu. 

IFS Ráðgjöf á höfundarrétt að öllum 

þeim upplýsingum sem fram koma í 
þessari skýrslu, nema annað sé 
sérstaklega tekið fram. Það er með 
öllu óheimilt að birta upplýsingar 
sem fram koma í þessari skýrslu, 
dreifa þeim, afrita þær eða nota 
þær með öðrum hætti án skriflegs 
samþykkis IFS Ráðgjafar. 


